
Gid pou Patisipan

Gid pou Patisipan
Pou tout moun kap patisipe nan sesyon ekout ki konsantre sou lapriyé kap fét nan ti
gwoup nan Achidyosez Atlanta a”

Sinod la sou kesyon Sinodalite

Pou yon Legliz Sinodal: Kominyon, Patisipasyon ak
Misyon

"Paske, chak fwa de ou twa moun mete tét yo

ansanm nan non mwen, map la nan mitan yo."
(Mt 18:20)

... Nap raple ke objektif Sinod la, e kidonk rezon ki fé nou
fé konsiltasyon sa a, se pa pou n pwodui dokiman, men
"pou plante rév, trase pwofesi ak vizyon, pou pémet lespwa
epanwi, pou enspire konfyans, pou panse blesi yo, pou met
tét ansanm pou tise relasyon, fé douvanjou lespwa leve,
pou youn aprann sou lot epi pou kreye yon mwayen pozitif
ki pral ilimine lespri yo, rechofe ke yo, bay men nou 6s..."

Dokiman Preparatwa, nimewo 32 (sitasyon Pap Franswa, Diskou nan Ouvéti
Sinod Evek yo konsakre pou Jén yo [3 oktob 2018])

* Adaptasyon baze sou Resous Sinod Pawas la (Parish Synod Resources) ke Achidyoséz Washington lan te devlope.

Pou yon Legliz Sinodal: Gid pou Patisipan

Pou yon Legliz Sinodal: Gid pou Patisipan

Entwodiksyon: Fé Chimen Ansanm

Legliz Katolik la annantye gen kom obligasyon pou 1 patisipe nan Sinod Evek ki
pral fet la, ki rele: "Pou yon Legliz Sinodal: Kominyon, Patisipasyon ak Misyon."

Sinod se yon mo grek (synodos) ki vle di yon rankont oswa yon asanble nan
izaj kouran. Mo sinod (synod) la konpoze ak 2 mo grek ki se syn ki vle di
"ansanm" ak hodos ki vle di "chimen oswa vwayaj." Alorijin, sinod, ak tém pi
resan an ki se sinodalite, vle di ansanm sou wout la oswa chimen nap fé
ansanm.

Pap Franswa lanse yon apeél pou 1 mande pou tout pép Bondye a fé chimen an
ansanm. Sinod sa a se pa senpleman yon 10t rankont ak prezantansyon oral
ansanm ak rapo yo ekri. Sinod sa a se yon pwosesis pou fé chimen ansanm.
Antanke Legliz, nou pral koute sa youn 16t gen pou di, nou pral kenbe yon
dyalog ant youn ak 16t, nou pral lapriyé ansanm, nou pral dekouvri ansanm epi
nou pral pran desizyon ansanm pou nou pwoklame Levanjil Jezi Kri nan
lemond !

Nan omeli li te pwononse nan Meés douveti Sinod la, Pap la te ankouraje nou
pou nou komanse ak pwosesis sinodal la "pou nou poze tét nou kesyon — nou
tout, pap la, evek yo, pé yo, relijye ak layik yo — asavwa si noumenm,
kominote Kretyén lan, nou enkane "estil" Bondye sa a, ki vwayaje sou chimen
listwa e ki pataje nan lavi limanite." Sen Pé nou an ap mande nou pou nou
"mache sou menm wout ak zot, pou nou vreman viv 'twa véb' ki karakterize yon
sinod: rankontre, koute ak diséne."

Pwosesis sa a, yo jwenn li nan lapriyé paske sindd la se "yon chimen
diséneman espirityel ki manifeste nan adorasyon, nan lapriyé ak nan dyalog
avek pawol Bondye a." Diséneman an se sa ki klere chimen an e ki gide sinod
la, "ki anpeche I vin yon konvansyon Legliz, yon gwoup etid oswa yon kongre
politik; men pakont yon yon evénman ki chaje ak lagras, yon pwosesis gerizon
ke Lespri Sen gide. Menm jan li te mande nég rich la nan lekti Levanjil la, Jezi
ap mande tout moun pou n vide tét nou, pou n libere tét nou de tout sa ki
materyel, ikonpri fason nou gade pwop tét nou ak modeél pastoral demode yo,
epi pou n mande tét nou kisa Bondye vle di nou nan moman sa a, € nan ki
direksyon li vle mennen nou." (Pap Franswa, 10 oktob 2021).

Pou yon Legliz Sinodal: Gid pou Patisipan

Legliz la kap fé chimen ansanm nan yon sinod, se yon ansyen pratik nan
Lakretyeénte ki anrasinen nan Ekriti Sent yo. Nan Travay Apot yo (chapit 15),
nou tande ke Pyé ak Pol te "byenveni nan Legliz la ak pami apot yo ak
presbiteryen yo tou" (Travay 15:4) pou yo te ka koute, diskite ak diséne
ansanm sou kijan pou rekonsilye pratik relijye Jwif yo ak pratik relijye Payen
yo. Se te apre anpil ekout, anpil diskisyon ak anpil lapriyé an silans pou I te
rive koute vwa Lespri Sen an, ke Legliz la okomansman te diséne kijan pou 1
pwoklame Levanjil la bay tout moun.

Anpil Otorite nan Legliz la te ekri sou sinodalite nan Legliz okdmansman (c. 30
AD - c. 500 AD), ikonpri St-dan Krizostom ki limenm te ekri ke "Legliz ak Sinod
se sinonim yo ye" (Komanté sou Som 149; gade nan Dokiman Preparatwa
nimewo 11). Legliz lokal yo rasanble ansanm ak eveék yo pou yo diskite koze ki
gen rapo ak sityasyon lokal yo pandan tout premye milené a. Pratik lokal sa a
vin devlope an konsil pwovensyal (rejyonal) ak konsil inivésel (ekiménikal) ki
rasanble evek, manm kléje, relijye ak layik ansanm.

Pratik sinodalite a te kontinye jouk nan dezyém milené a, menm lé priz
desizyon an, deplizanpli te rezeve pou evek yo ak Sen Sy¢j la. Dezyém Konsil
Vatikan an, yon konsil ekimenik, mete aksan sou kominyon Legliz la epi li
rekipere imaj Legliz la antanke pelren pép Bondye a kap fé chimen ansanm pou
yo vin gen sentete. "...Gen yon s¢l Pép Bondye, e li mennen sitwayen | yo nan
tout kous, pou 1 fé yo vin sitwayen yon wayom ki denati selés e non pa teres.
Pou tout fidél ki epapiye atraveé lemond vin an kominyon youn ak 16t nan Lespri
Sen an..." (Lumen Gentium nimewo 13).

Pap St. Pol VI te kreye estrikti modén Sinod Evék yo nan lane 1965 apre fémti
Dezyeém Konsil Vatikan an. Pap Pol te vle asire 1 ke kolaborasyon ak dyalog ant
evek, teyolojyen, relijye ak layik fidel yo, te kontinye apre Dezyém Konsil
Vatikan an. Depi 1967, Legliz la 6ganize yon Sinod Evék apepréeé chak de-
twazan pou egzamine yon pwoblém ki afekte Legliz la. Nan chak sinod sa yo ke
yo oganize depi 1967, evek yo te konsilte manm kléje, relijye ak layik. Ofét, nan
Sinod sa yo, pe, djak, relijye ak layik yo te prezan epi yo te adrese evek yo ak
Pap la. Pandan ke "nouvo"aspé Sinod aktyel sa a, "Pou yon Legliz Sinodal:
Kominyon, Patisipasyon ak Misyon," ap mande chak evék dyosezen pou | koute
ak konsilte ak twoupo 1 la sou tém sinodalite a, pwosesis sinodal pou koute ak
konsilte ak tout pép Bondye a se yon ansyen pratik Legliz la.

Pou yon Legliz Sinodal: Gid pou Patisipan

Pandan tout pwosesis sa a, nou tande yap site tém: sinod, sinodalite ak
pwosesis sinodal. Kisa mo sa yo vle di? Eske yo vle di menm bagay la?

Yon definisyon pratik kout pou Sinod Eveék la se yon rasanbleman evek ki

1. Ankouraje plis inite ant evék yo ak Pap la

2. Bay Pap la konseéy sou bagay ki gen rapo ak lafwa ak moral ak disiplin
Legliz la

3. Etidye kesyon ki konséne Legliz la nan lemond (c.f. Kod Dwa Kanon c.
342).

Se sélman evek ki prezan nan rasanbleman sinod la ki ka vote nan Sinod Evék
la. Sepandan, kl¢je, gason ak fanm relijye, teyolojyen, katechis, avoka kanon
ak ekspe layik, yo tout patisipe nan rasanbleman sinod la ak eveék yo epi yo bay
konsey yo.

Sinodalite ak pwosesis sinodal la se pa yon rasanbleman ni yon rankont evek,
ni yo pa bra administratif Legliz la. Depreferans, sinodalite se chimen ak
pwosesis Legliz la antanke kominyon. Se kominyon tout batize kap koute youn
1ot, kap dyaloge youn ak 1ot epi kap lapriyé ansanm pou yo ka tande vwa
Lespri Sen an, etan nou tout ap chéche sentete epi pwoklame Levanjil la.
Sinodalite enplike kléje, relijye ak layik kap koute e kap pale, kap lapriye ak
diséne ansanm e kap plase espwa ak enkyetid Pép Bondye a nan men ak nan
ké evek yo, ki yomenm, nan tét ansanm ak Pap la, deside kesyon sou lafwa ak
moral defason pou yo prezéve lafwa ak fotifye Legliz la atrave lemond.

An kelke mo, si nap refere nou ak Legliz la antanke sinodal, sa raple nou verite
debaz ke chak manm ki batize se yon sijé oswa yon ajan evanjelizasyon, ki ko-
responsab pou misyon Legliz la.

"Sinodalite, nan péspektiv sa a, byen plis pase selebrasyon rankont eklezyal e
byen plis ke rasanbleman Evék yo, oswa byen plis ke yon senp administrasyon
entén nan Legliz la; se 'modus vivendi et operandi [fason pou viv ak fason pou
ye| espesifik Legliz la, Pép Bondye a, ke sinodalite a revele e li bay Legliz la
sibstans li antanke kominyon 1é tout manm li yo fé chimen ansanm, 1€ yo
reyini ann asanble e 1€ yo patisipe aktivman nan misyon evanjelizasyon legliz
la" (Dokiman Preparatwa, nimewo 10).

Pou yon Legliz Sinodal: Gid pou Patisipan

"Oféet, Pép sa a ke Paste 1 yo rasanble ansanm, se Pép ki adere ak depo sakre
Pawol Bondye a ke yo konfye Legliz la, li pésevere konstaman pou 1 anseye Apot
yo, nan kominyon fraténél, nan wonp pen an, e nan lapriye, 'konsa yo ka
kenbe, pratike ak pwofese eritaj lafwa a, li vin tounen pou Evek yo ak Fidel yo
yon efo inik komen" (Dokiman Preparatwa, nimewo 13). Sinodalite ak pwosesis
sinodal la se pa angaje zot pou pran desizyon sou pwoblém atraveé yon vot
palemanté. Ni se pa obektif primé sinodalite a pou 1 entwodui metod
demokratik nan Legliz la, kote majorite a deside kijan Legliz la pral aji.
Sinodalite se pa pwomilge plan estratejik ni jere ministé pawas pastoral atrave
objektif yo. Sinodalite se tout Pép Bondye a kap fé chimen ansanm pou 1
pwoklame Levanjil Jezi Kri a epi pou 1 vin sen.

"Paste yo, ke Bondye tabli pou aji antanke 'gadyen otantik, entépreét ak temwen
lafwa tout Legliz la,' pa dwe pé pou yo koute Twoupo yo konfye yo a.
Konsiltasyon Pép Bondye a pa vle di yon sipozisyon nan Legliz la pou nou
konpote nou selon dinamis demokrasi ki baze sou prensip majorite a, paske
gen, sou baz patisipasyon nan chak pwosesis Sinodal, yon pasyon pataje pou
misyon evanjelizasyon komen an e pa reprezantasyon entere ki an konfli yo.
Otreman di, se yon pwosesis eklezyal ki ka fét selman 'nan ké yon kominote ki
estriktire yerachikman.' Chak pwosesis Sinodal, kote yo rele Evék yo pou yo vin
diséne sa Lespri a ap di Legliz la, pa poukont yo men nan koute Pép Bondye a,
ki limenm 'pataje fonksyon pwofetik Kris la tou' (LG, nimewo 12), se yon fom
evidan pou "fé chimen ansanm" sa a ki fé Legliz la grandi" (Dokiman
Preparatwa, nimewo 14; al gade tou (Lumen Gentium nimewo 12; CCC, nimewo
91-93).

Etan nap anbake nan pwosesis sinodal sa a antanke Legliz lokal Achidyoséz
Atlanta a, ann sonje pawol Sen Pol te voye bay Tesalonyen yo, "

Pa antrave travay Sentespri a. Pa meprize moun kap di sa Bondye ba yo pou yo
di. Men egzamine tout bagay; kenbe sa ki bon" (1 Tes 5:19-21).

Pou yon Legliz Sinodal: Gid pou Patisipan

Kalandriye Sinod la

Sinod global la, Pou yon Legliz Sinodal: Kominyon, Patisipasyon ak Misyon, se
yon pwosesis ke Pap Franswa te lanse ann oktob 2021, epi lap fini avék yon
rankont Sinod Evék yo ann oktob 2023  (16vém Asanble Jeneral Odiné Sinod
Eveék yo). Ou ka jwenn kalandriye detaye sou pwosesis Sinod global la nan
https://www.synod.va/en.html.Kalandriye ki pi ba a mete anfaz sou
patisipasyon Achidyoséz Atlanta a nan faz konsiltasyon dyosezen Sinod la. Nap
kontinye priye e nap kontinye ak enplemantasyon yo!

Kalandriye Achidyosez Katolik Women Atlanta

)22 1ye Avril - 30 jen 2022

ak rankont rejyonal achidyoséz
yo

Fémasyon Ekip Sindd Dyoséz Rankont Achidyosezen Pre-
konplé a ak preparasyon Sinodal, preparasyon rapo
materye| pou pwosesis achidyoséz la pou USCCB
konsiltatif la

Pou yon Legliz Sinodal: Gid pou Patisipan

Enfomasyon Jeneral sou Sesyon Ekout ki
Konsantre sou Lapriye

Opsyon demi jounen nan samdi
(3 € e 15 minit **)

Ospitalite opsyonel, echanj amikal ak anrejistreman (30 minit)

> Akeéy, entwodiksyon ak priyeé douveti (10 minit)

> Enfomasyon jeneral sou pwosesis sinod la ak rég debaz pou patisipan yo
respekte (10 minit)

» Opotinite pou priye ak refleksyon pésoneél (25 minit)

> Pataj ak dyalog ti gwoup (2 édtan e 15 minit)

e Kesyon Fondamantal (yo) [25-30 minit]

e Kesyon pou Apiye [90 minit]

e Priyé ak Kesyon pou Konklizyon [15-20 minit]
» Konklizyon ak priye féemti (5 minit)

**Se pawas/gwoup ki responsab pou fé aranjman sesyon ekout la ki pral deside
sou ore espesifik yo.

Pou yon Legliz Sinodal: Gid pou Patisipan

Enfomasyon Jeneral sou Sesyon Ekout ki
Konsantre sou Lapriye

Opsyon leswa sou twa semén
(90 minit chak semeén**)

Ospitalite opsyonel, echanj amikal ak anrejistreman (30 minit)

Semén En:

Akeéy, entwodiksyon ak priyeé douveti (10 min.)

Enfomasyon jeneral sou pwosesis sinod ak rég debaz pou patisipan yo
respekte (10 minit)

Opotinite pou priye ak refleksyon pésoneél (25 minit)

Pataj ak dyalog nan ti gwoup: Kesyon Fondamantal (35 minit)
Konklizyon ak priye féemti (5 minit)

Semeén De:

Entwodiksyon, priyeé ak enfomasyon jeneral sou sware a (10 minit)
Opotinite pou priye ak refleksyon pésonél (25 minit)

Pataj ak dyalog nan ti gwoup: Kesyon pou Apiye (1-2): Ekout ak
Diséneman / Ko-Responsabilite ak Patisipasyon (40 minit)
Konklizyon ak priye fémti (5 minit)

Semén Twa:

Entwodiksyon, priyeé ak enfomasyon jeneral sou sware a (10 minit)

Opotinite pou priye ak refleksyon pésoneél (25 minit)

Pataj ak dyalog nan ti gwoup: Kesyon pou Apiye (3): Lapriyé &
Selebrasyon / Lapriyé Sent Espri a ak Kesyon pou Konklizyon (40 minit)
Priye fémti (5 minit)

**Se pawas/gwoup ki responsab pou fé aranjman sesyon ekout la ki pral deside
sou ore espesifik yo. Yo ka adapte tem ak kesyon yo.

Rég debaz pou patisipan yo respekte ak pwosesis ti gwoup

Pou yon Legliz Sinodal: Gid pou Patisipan

Prensip Kle pou Kominike ak Koute Yon Fason ki Efikas

P — PRIYE epi MEDITE anvan e apre w fin pale. Mande Granmeét la pou 1 antre
nan ké w, nan tét ou ak nan bouch ou lé w komanse pale. Epitou, medite sou
sa yo pataje a e sou sa Granmet la ap mete sou ke w.

R - Ou RESPONSAB pou pwop panse w ak pwop santiman w yo, evite
tantasyon pou lage blam sou zo6t. Se menm jan an, sonje ke w pa responsab
pou sa zot panse oswa pou santiman yo nan gwoup ou a. Nan yon kontéks
kote moun ap koute ak pataje, pagen pwoblém si nou varye panse ak santiman
nap pataje yo.

A - AKSEPTE pémeét zot pale ak pataje sa yo gen pou di san w pa korije ni
kritike yo. Si w pi ouve e si w pi konvenkan nan konvésasyon, li ta pi bon si w
te ka koute plis epi pémet sa ki pa abitye pale yo pou pale anvan. Nou espere
tande sa tout moun gen pou di nan pwosesis sinodal sa a, sitou moun ki pa fé
pati majorite a.

Y — Ou dwe gen YON atansyon patikilye parapo ak sa w panse, ak sa w santi,
ak opinyon w oubyen menm ak prejije w yo. Mande tét ou "Poukisa m santi m
konsa a oswa m panse konsa?"

E - Koute ak KONPASYON, epi rete atantif, pa sélman ak mo yo di yo, men ak
santiman yo eksprime yo tou. Eseye mete tét ou nan sityasyon moun kap pale
a pou ka ede w vreman santi sa moun nan santi a.

R - RESPEKTE tout moun jan Jezi te anseye nou: se pou youn renmen lot. Evite
minimize oswa neglije panse oswa eksperyans 10t moun. Toujou chéche
kontwole emosyon w 1¢ wap pale e 1¢ wap koute, fé prév jantiyés ak jenewozite
vizavi zot.

Sesyon ekout ki konsantre sou lapriye yo se sé€l bon opotinite pou koute ak
pataje, prensipalman nan foma ti gwoup. Objektif la se pa pou n diskite ni fé
deba, men depreferans pou n priye epi bay tout moun opotinite pou koute ak
pataje. Yon metod pou envitasyon se yon fason pou enkli tout moun nan
konveésasyon an nan yon atmosfé ki bay anpil respe. Le chak moun ap pale, zot
fet pou koute. Piga okenn moun entewonp moun kap pale a ni okenn moun pa
ka pran lapawol san yo pa envite 1/san ke moderaté a pa ba 1 pémisyon. Sizoka
ta gen yon sel moderaté pou plizye ti gwoup, jan yo dekri 1 nan plizyé sesyon ke
nou mansyone pi wo a, patisipan ki bo tab la ka pataje sa yap pataje a
atoudewol, yo ka chwazi sote tét yo si yo ta pito pa pataje nan yon moman an
patikilye. Sizoka ta gen yon moderaté tab antanke volonté ki prezan, moun sa a
ka ede asire ke chak moun ki nan ti gwoup la gen yon opoétinite pou 1 pataje.

Pou yon Legliz Sinodal: Gid pou Patisipan

Wol Moderaté Tab ak Moun Ki Pran Not yo

Wol moderaté tab yo, si yo itilize yo, se pou ede gide konveésasyon yo. Tanpri,
koute enstriksyon yo. Yo pral eseye fé ansot ke tan pataj la pase komsadwa, epi
yap siveye lé yo bay pou sa a, defason pou chak moun ki nan ti gwoup la ka
pataje enspirasyon ak pésepsyon yo resevwa pandan tan meditasyon ak priye a

Ap gen yon sekreté volonté kap pran not sou chak tab. Not yo ap rete

anonim. Not yo pran nan tout ti gwoup ki nan sesyon ekout ki konsantre sou
lapriyé yo pral ede w kreye yon rapo someé pawas/gwoup la (yon rapo pou chak
pawas/gwoup, ki konbine tout lapriyé ak tout eksperyans ekout ak patj yo). Yo
pral voye rapo rezime pawas/gwoup sa a bay Ekip Sinod acheveche a ki
limenm pral kreye yon rapo achidyozezen ki baze sou rapo pawas/gwoup yo
sou rasanbleman rejyonal yo e sou opinyon yo rekeyi nan sondaj ki fét anliy yo
e ki fet nan 16t rankont yo.

Kesyon pou sesyon ekout yo - ti gwoup yo

Nou ofri kesyon suivan yo kom kesyon prensipal pou gide sesyon ekout ki
konsantre sou lapriyé yo pou pawas/kominote nan Achidyoséez Atlanta a. Pawas
yo oswa lot gwoup yo ka adapte oswa modifye kesyon yo selon peryod la, selon
sikonstans ak bezwen yo. Si yo fe kék adaptasyon, nap ankouraje kominote yo
suiv tem ak kesyon yo sijere nan Dokiman Preparatwa Sinod la ak nan
Vademecum la kom yon gid (gade kesyon opsyonel yo sijere pi ba a tou). Ap gen
yon sondaj anliy kap konplete opinyon yo pran nan sesyon ekout ki konsantre
sou lapriyé yo nan pawas/kominote a ak nan rasanbleman rejyonal yo. Tanprsi,
ale nan archatl.com/synod pou ka jwenn plis enfomasyon ak ranpli sondaj la
anliy.

Kesyon Fondamantal la

Pou yon Legliz Sinodal: Gid pou Patisipan

Yon Legliz sinodal, lé lap anonse Levanyjil la, "li fé chimen ansanm.”
Kijan "fe chimen ansanm” sa a ap fét jodiya nan pawas/kominote nou
an? Kijan Lespri Sen an ap envite pawas/kominote nou pou l grandi nan
"fé chimen ansanm" lan?

e Kisa "fé chimen ansanm" reprezante pou ou? Ki eksperyans ki vin nan
tet ou?

e Kisa ki te ba w lajwa nan pawas/kominote nou an? Ki difikilte ak obstak
parapo ak fé chimen ansanm, oswa parapo ak patisipasyon aktif ak
dinamik nan lavi pawas/kominote a, ke w te rankontre?

¢ Ki kote nan eksperyans sa yo ke w tande Lespri Sen an ap envite
kwasans?

Kesyon pou Apiye

(1) Ekout ak Diséneman

Ekout se yon premye etap ki mande yon espri ak yon ké ouve, san prejije.
Diseneman nan yon estil sinodal, ki mande anpil atansyon a Lespri Sen an
atrave priyé ak pataj kominote antyé a, depann tou dabo sou ekout.

e Kijan w tande vwa Bondye toulejou?

e Kijan Bondye pale avék nou atrave vwa ki pami nou yo, ikonpri sa ki nan
periferi yo (moun ki pov, ki majinalize, ke yo ekate sosyalman, sa ki pa
afilye, elatriye)? Kijan nou koute vwa ki soti nan periferi yo san prejije?

e Ki espas pawas/kominote nou an bay pou n koute ak pataje (pale lib)
pami tout manm yo e pami moun ki pa konekte regily¢éman ak kominote
nou an?

e Kijan nou ka ansanm diséne volonte Bondye nan pawas/kominote nou
an, e ki wol konsiltasyon an jwe?

(2) Ko-Responsabilite ak Patisipasyon

Pou yon Legliz Sinodal: Gid pou Patisipan

Sinodalite osévis misyon Legliz la kote yo mande pou tout manm yo patisipe.
Tout sa ki batize yo ko-responsab pou ranpli misyon Legliz la—pou pwoklame
Levanyjil la epi pou yo fé disip pou Jezi Kri.

e Kisa ki pémet oswa ki anpeche w bay temwayaj ak pale avek kouraj e
responsabilite nan pawas/kominote nou an ak nan sosyete a?

e Kijan yo lanse apél ak ankouraje tout manm pawas/kominote nou yo
pou patisipe nan misyon Legliz la pou yo pwoklame Levanjil la?

e Ki obstak ou remake ki genyen nan apostola ak patisipasyon aktif ke w
we?

e Nan ki sans ke yo mete an pratik travay ann ekip ak ko-responsabilite
pou misyon an nan pawas/kominote nou an?

(3) Lapriyé ak Selebrasyon

Sa ki santral pou "mache ansanm" se ekout kominal Pawol Sent yo ak
selebrasyon Ekaristi a.

e Kijan lapriyé ak selebrasyon litijik la, espesyalman Lameés Ledimanch,
enspire ak gide pawas/kominote nou an nan lavi ak misyon nap pataje
a?

e Kijan koute Pawol Bondye a ansanm (paregzanp Lasent Meés, gwoup kap
etidye Ekriti Sent yo, elatriye) enspire pawas/kominote nou an pran
desizyon ki pi enpotan yo?

e Kisa "Ekaristi a" reprezante pou ou? Kijan Ekaristi a enspire lavi w ak
aksyon w yo?

¢ Kijan nou ankouraje patisipasyon aktiv tout fidel yo nan lapriye, nan litiji
a ak nan sakreman yo?

Kesyon pou Konklizyon — Koute Lespri Sen an

Pou yon Legliz Sinodal: Gid pou Patisipan

Pran 5 -10 minit pou lapriye an silans ak ti gwoup ou a, lé w fin envoke Lespri
Sen an anko atravé yon lapriyé "Lespri Sen Desann" oswa atrave yon lapriyé
enpwovize. Alekile, apatide ti pataj ki fet nan ti gwoup ou a, site yon pésepsyon
kote w te tande vwa Lespri Sen jodiya a, oswa pataje yon pesepsyon ki
sou ke w le w te fin lapriye.

**Kesyon Adisyonel ki Opsyoneél - Yo ka entegre kesyon sa yo nan
kesyon ki anwo yo oswa yo ka adapte yo pou gwoup ki andeyo lavi pawas la
oswa ki andeyo kad ministé a:

Sou Bondye ak Legliz Katolik la

e Ki panse ak ki eksperyans ki vin nan tét ou lé w tande yo mansyone
"Bondye"?

e Kisa yon relasyon avék Bondye reprezante pou ou?

e Ki panse ak ki eksperyans ki vin nan tét ou lé w tande yo mansyone "Jezi
Kri"?
Kisa yon relasyon aveék Jezi reprezante pou ou?
Ki panse ak ki ekpseryans ki vin nan tét ou lé w tande yo mansyone
"Legliz Katolik"oswa "ke yon moun Katolik?"

Dyalog ak Relasyon avék Zot

e Eske w konnen kijan Legliz Katolik la ankouraje dyalog ak kijan li
dyaloge ak zot? Kijan yo ka ranfose sa?

e Eske w konnen fason Legliz Katolik la mache ansanm avék 16t Kretyen?
Kijan yo ka ranfose sa?

Lot Sijé ki Gen Rapo ak Sinodalite

Kisa otorite reprezante pou ou?

Kisa koute reprezante pou ou?

Kisa diséneman reprezante pou ou?

Kijan nou ka kominike pi byen sou fason yo pran desizyon ak fé aksyon
nan Legliz Katolik la?

e Sinodalite gen ladan aksepte pou fé chanjman, fomasyon ak aprantisaj
kontinyeél. Kijan w viv sinodalite nan lavi w toulejou?

Tanpri note: Sonje, Dokiman Preparatwa Sinod la ak Vademecum lan gen plis
kesyon posib ke gwoup yo kapab adapte.

Pou yon Legﬁz Sinodal: Gid pou Patisipan

Priyé pou Sinod la: Adsumus Sancte Spiritus

Adsumus, Sancte Spiritus

Nou vin devan Ou, Lespri Sen

Priyé pou Envokasyon a Lespri Sen pou yon gouvénans asanble eklezyal

oswa pou diseneman (kidonk, sinodal)

Nou vin devan Ou, Lespri Sen, etan nou reyini ansanm nan
non bu. Se ou menm sel ki se gid nou, vin pran lojman nan ke
nou; Montre nou ki wout pou n fé epi oryante nou sou wout
la. Nou féb e nou se peché; Pa kite nou pwovoke dezod. Pa
kite inyorans fé nou fé& move chimen, ni nonplis tou pa kite
pasyalite enfliyanse zak nou poze. Fé nou jwenn nan Qu inite
nou bou nou ka fé chimen ansanm vé lavi eténél, e san nou
pa elwaye nou de chimen verite a ak lajistis. Nap mande W
tout sa, Oumenm kap travay tout kote ak tout tan, nan
kominyon avék Pé a e ak Fis la, pou dé syék e dé syék.
Amén.

SINOD EVEK YO

Chak sesyon Dezyém Konsil Vatikan an komanse ak lapriyé Adsumus Sancte Spiritus la, ki se premye mo laten orijinal
la, ki vle di, "Nou vin devan Ou, Espri Sen," ke yo toujou abitye itilize nan Konsil yo, nan Sinod yo ak nan 16t
rasanbleman Legliz depi dé syék e dé syek, e yo di se Sen [zido nan Seville (c. 560 - 4 Avril 636) ki te komanse fé sa.
Etan nap antame Pwosesis Sinodal sa a, priyé sa a envite Espri Sen an pou 1 fé zév sou nou defason pou n ka vin yon
kominote e yon pep ki gen lagras. Pou chimen Sinodal la apatide 2021 jiska 2023, nap pwopoze pou n itilize vésyon
senplifye suivan yo, defason pou nenpo6t gwoup oswa nenpot asanble litijikal ka lapriyé 1 pi fasilman. Ou ka jwenn
vésyon orijinal Adsumus Sancte Spiritus la nan sitwéb Sindd la.

£ ARCHATLCOM 16



Pou yon Legﬁz Sinodal: Gid pou Patisipan

Téem ki nan Gloseé a

Glosé sa a, se Sekretarya Jeneral Sinod
Evek yo ki kreye li e ou ka jwenn li nan
https://www.synod.va/content/dam/synod

/document/common/resources/Glossary.p
df.

Otorite

Nouvo Testaman an itilize yon tém espesifik pou
eksprime pouvwa Jezi te resevwa nan men Papa
a pou 1 bay sali, e Jezi te egzeése 1 sou tout
kreyati nan pouvwa (§Uvapig) Espri Sen an:
¢€ouoia (otorite). Li transmeét lagras ki fé nou
tounen "pitit Bondye" (cf. Jan 1, 12). Apot yo
resevwa £§ouoia sa a nan men Granmet ki
resisite a, ki voye yo ale anseye nasyon yo, 1& yo
batize yo nan non Papa a, Pitit la ak Espri Sen
an ak 1é li montre yo pou yo obséve tou sa Li te
pase 16d pou fé. (cf. Matye 28, 19-20). Gras ak
batém, chak manm ki nan Pép Bondye a
resevwa yon pati nan otorite sa a, puiske yo
resevwa "onksyon Lespri Sen an" (cf. 1 Jan 2,
20. 27),puiske Bondye ba yo leson (cf. 1 Jan
6,45) e puiske Bondye gide yo "nan laverite
konple" (cf Jan 16, 13).

(ITC, Syn., no. 17)

Pa dwe gen okenn distans ni separasyon ant
kominote a ak Pasté 1 yo - ki gen kom devwa pou
yo aji nan non seél Pasté a - sepandan fok gen
yon distenksyon ant tach yo nan resipwosite
kominyon an. Yon sindd, yon asanble, yon
konsil pa ka pran desizyon san Pasté lejitim 1i
yo. Pwosesis sinodal la oblije fét nan mitan yon
kominote ki yerachikman estriktire. Nan yon
dyoséz, paregzanp, li nesesé pou distenge ant
pwosesis pou pran desizyon atravé yon egzésis
komen pou diséneman, konsiltasyon ak
koperasyon, ak priz desizyon ki relve de
konpetans Evek la, ki limenm se garan
apostolisite ak Katolisite a. Travay pou rezoud
bagay yo se yon tach sinodal; desizyon se yon
responsabilite ministeryel. Yon egzésis korek
sinodalite oblije travay pou ka gen yon pi bon
atikilasyon ministé a onivo pésonél e onivo
egzesis kolejyal otorite apostolik ak egzésis
sinodal diséneman an sou bo kominote a. (ITC,
Syn., no. 69)

Batém ak Konfimasyon

Batém se sakreman ki pémét nou antre nan Pép
Bondye a, li libere nou de peche orijinél la e se 1i
ki fé yo adopte nou kom pitit gason ak piti fi
Bondye nan Kris. Batém se idantite fondamantal

tout fidel, ikonpri prét, relijye ak moun layik yo.
Pap Franswa dekri misyon chak moun ki batize
antanke moun ki se yon disip misyoné nan
mitan Pép Bondye a, pou 1 pote limyé Levanjil la
nan tout kwen ki gen nan lemond.

Grasa batém yo, tout manm ki fé pati

Pép Bondye a vin tounen disip misyoné (cf.Mt
28:19). Tout batize yo, kélkeswa pozisyon yo nan
Legliz la oswa kelkeswa nivo enstriksyon yo
genyen nan lafwa a, se ajan evanjelizasyon yo
ye, e sa pa ta lizay pou nou ta anvizaje yon plan
evanjelizasyon kote se pwofesyonél kap travay
sou li sélman pandan ke rés fidél yo senpleman
kwaze bra yo san yo pa fé anyen. Nouvo
evanjelizasyon an mande pou chak moun ki
batize vin pote kole pésonélman nan sa kap fét.
Se de tanzantan yo ankouraje chak Kretyen pou
1 pote kole komsadwa nan travay evanjelizasyon
an; toutbon vre, nenpot moun ki vreman santi
lanmou Bondye ki sove, pa bezwen twop tan ni
anpil fomasyon pou 1 ale preche pawol lanmou
sa a. Chak Kretyen se yon misyoné pouvi ke li
atenn yon pwen kote li vin fasafas ak lanmou
Bondye nan Jezi Kri: alékile nou pap di se
"disip" ak "misyoné" nou ye anko, men
depreferans nap di se "disip misyoné" nou
toujou ye. Si nou pa konvenki, ann gade premye
disip sa yo, ki, tousuit apre yo te fin kwaze rega
Jezi, yo pati pou y al pwoklame li ak ké kontan:
"Nou jwenn Mesi a!" (Jn 1:41). Dam

Samaritén nan vin tounen yon misyoné
imedyatman apre 1 fin pale ak Jezi epi anpil
Samariten te kwé nan Jezi "poutét sa madanm
lan te di yo" (Jn 4:39). Sen Pol tou, apre rankont
li te fé ak Jezi Kri, "misye te pwoklame Jezi
imedyatman" (Travay 9:20; cf. 22:6-21). Kidonk
ki sa nap tann? (Evangelii Gaundium, nimewo
120) Se grasa sakreman konfimasyon ke fidel yo
resevwa plenitid don Lespri Sen an. Avek
Konfimasyon an, nou vin toupare pou ranpli
misyon yo konfye nou 1é nou te batize. Lespri
Bondye ba nou an, pémet nou viv defason ki pi
pwofon vokasyon primoédyal nou antanke pitit
gason ak pitit fi Bondye kap "Bondye Papa!”
(Women 8:15) Li pa rele nou sélman pou ranpli
misyon nou antanke pitit gason ak pitit fi
Bondye, men pou nou envite zot tou nan
relasyon filyal sa a ak Papa a nan Kris, e se
grasa Lespri Sen an ke nou ka patisipe.

Karis

Yo eksprime £§ouoia (otorite) Bondye a nan
Legliz la atravé divés don espirityel (ta
niveupatika) oswa karis (ta xapiopata) ke Lespri
Sen an pataje pami Pép Bondye a pou nou ka
bati yon sél Ko Kris. Lé nap egzése don sa yo,

Pou yon Legliz Sinodal: Gid pou Patisipan

fok nou respekte yon objektif tagig, defason pou
yo devlope ann amoni ak pote fwi ke yo sipoze
pote pou byenneét tout moun (cf. 1 Korentyen
12,28-30; Efezyen 4,11-13). Pami yo, se Apot yo
ki gen premye plas - avek yon wol espesyal e
primodyal ke Jezi te atribye bay Simon Pyé (cf.
Matye 16, 18f., Jan 21, 15ff.): ofét yo konfye yo
ministé a pou yo gide Legliz la nan fidelite ak
depositum fidei (1 Timote 6, 20; 2 Timote 1,
12.14). Sepandan mo xdpiopa a evoke tou
karakte benevdl e varye inisyativ lib Espri a ki
akode chak moun pwop don li pou byen tout
moun (cf. 1 Korentyen 12, 4- 11; 29-30; Efezyen
4,7), toujou nan kad soumisyon ak sévis mityel
(cf. 1 Korentyen 12, 25): puiske pi gwo don an,
don ki kontwole tout don yo, se lanmou (cf. 1
Korentyen 12, 31). (ITC, Syn., no. 18)

Legliz

Lé li konsidere péspektiv eklezyolojik Vatikan II
a, Pap Franswa te fé kwoki imaj yon Legliz
sinodal antanke "yon piramid envese" ki gen
ladann Pép Bondye a ak Kol¢j Evek yo, e youn
nan manm yo, Siksesé Py¢, gen yon ministe inite
espesifik. La a, somé a anba baz la. "Sinodalite
antanke yon eleman konstititif Legliz la, ofri nou
kad entépretatif ki pi apwopriye a pou n
konprann ministe yerachik la limenm.... Pou
Jezi te ka fonde Legliz la, 1li te mete Koléj Apot yo
sou tet li, kote ke Apot Pye se "woch la" (cf.
Matye 16, 18), se limenm ki gen obligasyon pou 1
"konfime" fré 1 yo nan lafwa a (cf. Lik 22, 22).
Men nan Legliz sa a, menm jan ak yon piramid
ki envése, tét la anba baz la. Pa konsekan, moun
ki egzése otorite, yo rele yo 'minis', paske, nan
siyifikasyon orijinal mo a, se yomenm ki pi piti
pami yo tout" [68]. (ITC, Syn., no. 57)

Konsansis

Konsansis nan kontéks Pwosesis Sinodal la pa
vle di inifomite ni yon majorite demokratik. Sa ta
inyore lefét ke Lespri Sen an ka pale atravé
pawol yon sél manm ki nan Pép Bondye a oswa
atrave yon ti gwoup. Okontre, konsansis nan kle
sinodal refere ak pwosesis pou youn koute lot
defason pou diséne chimen komen an ke Bondye
mande nou suiv nan yon lespri kominyon, ke
Lespri Sen an gide.

Konsiltasyon
Nan Sinod ki te fét anvan yo, yo te konn itilize

kesyone pou jwenn konsiltasyon e kesyoneé sa yo
tap sikile pami fidél yo anvan yon rasanbleman
Sinod Eveék yo a Rom sou yon sijé an patikilye.
Sinod kap fét kounye a, ap chéche pou 1 elaji
eksperyans "konsiltasyon an" defason pou 1 ka
vanse veé yon Legliz sinodal ki tande e ki angaje

tout Pép Bondye a pi plis. Nan sans sa a, nou ka
di aktyeélman "konsiltasyon" an ap pran fom pou
ka gen plis "patisipasyon."” Sinod Evek kap fet a
Rom lan pa reprezante som total eksperyans
Sinodalite nan Legliz la anko, men depreferans
se kilminasyon yon pwosesis ki pran tan kote
vwa Lespri a retanti sou tout Legliz la, onivo
dyoséz la, onivo nasyonal, onivo kontinantal e
onivo iniveésel.

Kominyon

Sinodalite se yon ekpresyon ki reyél nan
Katolisite Legliz la antanke kominyon. Nan Legliz
la, Kris la, prezan antanke Tét la ki ini ak Ko Li
(Efezyen 1, 22-23) detél fason ke li resevwa nan
men Li tout sa sali a repre